
துலங்கல்கள் திடுக்கிட்டெழுதலும் கண்களை மூடுதலும் தசைகளின் செயல்கள். இவை நாம் வேண்டும் என்கின்ற பொழுது இயங்கிவரும் இயக்கு தசைகளின்’ செயல்களாகும். குருதி, ஈரல், இரைப்பை போன்ற உறுப்புகள் எப்பொழுதும் இயங்கிக் கொண்டிருக்கும் இயங்கு தசையாலானவை". புலி யைக் காணும்பொழுது அச்சத்தால் குருதியீரல்' விரைவாகத் துடிக்கின்றது; இரைப்பை பிசைதல் குறைகின்றது. இங்குப் புவி தோன்றல், தூண்டலாகும்; குருதியீரல் விரைந்து துடித் தலும், இரைப்பை உணவைப் பிசையாது கிற்றலும் துலங்கல் களாகும். முன்னதில் செயற்படுவது தசைக் கிளர்ச்சி:; பின்ன தில் செயற்படுவது தசைத் தடை. தசை வழியாகவே எல்லாக் துலங்கல்களும் நிகழ்கின்றன என்பதில்லை. இரயிலில் செல்லுங் கால், கண்ணில் கரித்துணுக்கு விழுங்கால், கண்ணில் ர்ே சுரக் கின்றது. இனிய உணவினைக் காணும் பொழுதும், அல்லது உணவு தயாராகும் இடத்திலிருந்து வரும் நறுமணத்தை முகரும் பொழுதும் வாயில் உமிழ்நீர் சுரக்கின்றது. இவற்றில் செயற் படுபவை சுரப்பிகளாகும்."
(3) பொருத்துவாய்கள்: இவை பொருத்தும் கருவிகள். இவை கொள்வாய் உயிரணுக்களையும் இயங்குவாய் உறுப்புக் களையும் இணைக்கின்றன. நரம்புத் தொகுதியும் குருதி யோட்டமும் பொருத்துவாய்களாகும். இவற்றுள் நரம்புத் தொகுதியே முக்கியமானது. பொதுவாக கம் உடலில் கொள் வாய்க்கும் இயங்கு வாய்க்கும் நேர் இணைப்பு இல்லை; அவை மூளை அல்லது முதுகு 5டு நரம்பு ஆகியவற்றின் வழியாகவே இணைக்கப்பெறுகின்றன. கொள்வாய்கள் தாண்டல்களால் தாக்கப்பெற்று அத்தாக்கல்களை ஏற்று அவற்றை நரம்பு ஆற்றலாக மாற்றிப் பொருத்துவாய்கள் மூலம் இயங்குவாய் களுக்குச் செலுத்திச் செயல்கள், சிந்தனை, நீர் சுரத்தல் போன்ற துலங்கல்களை உண்டாக்குகின்றன. எ.டு பள்ளிச் சிறுவன் ஒருவன் பள்ளித் தோட்டத்தில் அருநெல்லிக் கணி
28. §uāgāo s—Voluntary muscle, 29, guideos o-Involuntary muscle. 80. குருதியீால் Heart. 81. g. so “šastiša - Accelerator. | oo· oo *##snl.-- Inhibition. 88. • rúa - Giana. *. Gurಠ#$ari.ir - Connectors or Adjustors.

		 இப்பக்கம் கடைசியாக 9 ஆகத்து 2018, 13:28 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

